
SUĠĠERIMENTI

Il-Kumitat għall-Iżvilupp jistieden lill-Kumitat għall-Agrikoltura u l-Iżvilupp Rurali, bħala l-
kumitat responsabbli, biex jinkorpora s-suġġerimenti li ġejjin fil-mozzjoni għal riżoluzzjoni 
tiegħu:

1. Jinnota li l-Artikolu 208 tat-Trattat dwar il-Funzjonament tal-Unjoni Ewropea jistqarr li l-
"Unjoni għandha tieħu in kunsiderazzjoni l-objettivi ta' koperazzjoni għall-iżvilupp fl-
implimentazzjoni tal-politika li x'aktarx tolqot lill-pajjiżi li qed jiżviluppaw";

2. Jenfasizza l-fatt li l-applikazzjoni tal-koerenza tal-politika għall-iżvilupp (PCD) għall-
agrikoltura u l-kummerċ se tħalli effett ukoll fuq il-kisba tal-Għanijiet ta’ Żvilupp tal-
Millenju 1 (l-eradikazzjoni tal-faqar estrem u l-ġuħ) u 8 (is-sħubija globali għall-iżvilupp), 
inkluż permezz tad-dispożizzjonijiet għal regoli kummerċjali aktar ġusti u aċċess għas-
suq;

3. Jilqa’ t-tnaqqis tas-sussidji tal-esportazzjoni u jitlob għal riformi addizzjonali tal-Politika 
Agrikola Komuni (PAK) inkluż il-qerda sħiħa ta' dawn is-sussidji, li ġew introdotti fl-
2009 għall-prodotti tal-ħalib. Jinnota li s-sussidji tal-esportazzjoni, fil-passat ħallew l-
iddumpjar ta’ prodotti foqra tal-UE fil-pajjiżi li qed jiżviluppaw, b’distorsjoni tal-
kompetizzjoni għall-produtturi lokali u b'periklu għall-kapaċità produttiva tagħhom; 

4. Itenni t-tħassib tiegħu dwar l-istrateġija kummerċjali tal-UE ('Ewropa Globali: 
Nikkompetu fid-dinja') li tiffoka fuq il-kompetizzjoni u l-aċċess tas-suq għall-prodotti tal-
UE u li tonqos li tipprovdi approċċ li jiffavorixxi l-iżvilupp; 

5. Iħeġġeġ tnaqqis radikali ta’ tariffi fuq l-importazzjoni agrikola mill-pajjiż kollha li qed 
jiżviluppaw u l-limitazjoni ta’ xkiel mhux tariffarju sabiex jiġu pprovduti opportunitajiet 
reali tal-aċċess tas-suq għall-pajjiżi li qed jiżviluppaw;

6. Iħeġġeġ biex tiġi adottata perspettiva aktar globali fid-diskussjonijiet dwar il-PAK ta’ 
wara l-2013, li tespandi l-opportunitajiet għall-aċċess tas-suq għall-pajjiżi li qed jiżviluppaw u 
tippermettilhom li joperaw b’mod kompetittiv fis-swieq nazzjonali u reġjonali tagħhom.


